Ա Մ Փ Ո Փ Ա Թ Ե Ր Թ
««Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ, լրացումներ և գնման պայմանագրերում փոփոխություններ կատարելու մասին» Հայաստանի Հանրապետության կառավարության որոշման նախագծի

	ՀՀ ֆինանսների նախարարություն
	20.06.2022թ.

	
	01/8-4/11183-2022

	 Ձեր 10.06.2022թ-ի N ԳՍ/15.2/14698-2022 գրությամբ ներկայացված՝ «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը. 
     Նախագծով առաջարկվում է ՀՀ 2022թ-ի պետական բյուջեի «1004» ծրագրի «31010. Հեր-Հերի ջրամբարից ինքնահոս ջրատարի կառուցում» միջոցառման գծով նախատեսված միջոցներից 198,933.8 հազար դրամ վերաբաշխել ՀՀ Կոտայքի մարզի Գեղարդալճի ինքնահոս համակարգի՝ դեռևս 2015-2018 թվականներին սկսած և որոշ խոչնդոտների պատճառով չավարտված աշխատանքների իրականացմանը: 
    Համաձայն Նախագծին կից ներկայացված նոր նախագծանախահաշվային փաստաթղթերի փորձագիտական դրական եզրակացության և Նախագծի ընդունումը հիմնավորող փաստաթղթերի՝ Գեղարդալճի ինքնահոս համակարգի կառուցման նպատակով Ղարաբաղցյան Շին» ՍՊԸ-ի հետ 24.09.2020թ. կնքված N ՋԿ–ՀԲՄԱՇՁԲ-20/6-Ա պայմանագրի արժեքն ավելացել է 109,602.5 հազ. դրամով:
Մասնավորապես. 
նույն փաստաթղթի համաձայն՝
- հիշյալ ընկերությունը պայմանագրի շրջանակում ստանձնել է պարտավորություն աշխատանքները կատարել 115,377.0 հազ. դրամ արժեքով: Սակայն ընկերությունը չի ապահովել աշխատանքների կատարումը՝ պայմանավորված նախագծային փաստաթղթերով սահմանված՝ 530*5մմ բնութագրով մետաղական խողովակների ձեռք բերման անհնարինության հանգամանքով պայմանավորված,
- նշված հանգամանքով պայմանավորված նախագծային փաստաթղթերում կատարվել է փոփոխություն, ինչի արդյունքում 530*5մմ բնութագրով մետաղական խողովակները փոխարինվել են 530*6մմ բնութագրով մետաղական խողովակներով և դրանով էլ պայմանավորված ավելացել է նախահաշվային արժեքը, կազմելով 246,432.2 հազար դրամ: Կապալառուն համաձայնել է աշխատանքները կատարել 224,979.5 հազար դրամով:
Այս կապակցությամբ հայտնում ենք, որ նման փոփոխություն կատարելու պատվիրատուի որոշում կայացնելու իրավասությունը սահմանափակված է ՀՀ կառավարության 04.05.2017թ. N 526-Ն որոշմամբ հաստատված կարգի 56-րդ կետի 3-րդ ենթակետով, համաձայն որի պայմանագրով նախատեսված աշխատանքների փոխարինումն կարող է իրականացվել այլ բնութագրեր ունեցող աշխատանքներով, որոնք գումարային արտահայտությամբ չեն գերազանցում պայմանագրի գնի 15%-ը, ինչը տվյալ դեպքում գերազանցվում է:
         Հիմք ընդունելով նշված հանգամանքը, հայտնում ենք, որ եթե ընդունելի է համարվում բերված հիմնավորումների պարագայում Նախագծի հաստատումը, ապա առաջարկում ենք դրանում ներառել կարգավորում՝ պատվիրատուին նման որոշում կայացնելու իրավասություն վերապահելու մասին:
      Միաժամանակ, առաջարկում ենք քննարկել նաև կապալառուի կողմից ներկայացված նոր գնային առաջարկի նկատմամբ ընթացակարգի կազմակերպման հրավերի 4.3 կետի 4-րդ ենթակետով նախատեսված պայմանը կիրառելու հնարավորության հարցը, եթե գնային առաջարկը արդեն իսկ հաշվարկված չէ դրան համապատախան:

	                        















                             
                                



Ընդունվել է:
                         

























Չի ընդունվել:
Կապալառուի կողմից ներկայացված նոր գնային առաջարկի հիման վրա ներկայացված նոր ծավալաթերթ-նախահաշիվի փոփոխությունը վերաբերում է 3-րդ բաժնին (մետաղական խողովակների արժեքի փոփոխությանը), որի դեպքում կիրառելի է   հրավերի 4.3 կետի 4-րդ ենթակետով նախատեսված պայմանը:

	ՀՀ վարչապետի աշխատակազմի ֆինանսատնտեսագիտական վարչություն
	20.07.2022թ.

	
	N 02/16.4/23722-2022

	  1․ Նախագիծը և կից ներկայացված հավելվածներն անհրաժեշտ է համապատասխանեցնել ՀՀ վարչապետի 15.03.2021թ. թիվ 02/16.10/7977-2021 հանձնարարականի պահանջներին: 
	Ընդունվել է։

	   1․ Նախագծի 2-րդ կետով նախատեսվում է թույլատրել ՀՀ տարածքային կառավարման և ենթակառուցվածքների նախարարության ջրային կոմիտեին` փոփոխություն կատարել 2020 թվականի սեպտեմբերի 24-ին Ջրային կոմիտեի և «Ղարաբաղցյան Շին» սահմանափակ պատասխանատվությամբ ընկերության միջև կնքված Գեղարդալճի ինքնահոս համակարգի կառուցման շինարարական աշխատանքների N ՋԿ–ՀԲՄԱՇՁԲ-20/6-Ա գնման պայմանագրում` նախատեսված որոշ աշխատանքներ՝ 530*5մմ բնութագրով մետաղական խողովակները մինչև 95 տոկոսի չափով այլ բնութագրեր ունեցող աշխատանքներով՝ 530*6մմ բնութագրով մետաղական խողովակներով փոխարինելու համար (ձևակերպված է որպես աշխատանքներ), այն դեպքոըմ, երբ նախագծին կից ներկայացված հիմնավորման համաձայն՝ 530*5մմ բնութագրով մետաղական խողովակները պետք է  փոխարինվեն 530*6մմ բնութագրով մետաղական խողովակներով (ձևակերպված է որպես ապրանքներ)։ Առաջարկում ենք քննարկել և նախագծի կարգավորման առարկան և հիմնավորումը համապատասխանեցնել իրար: 
	Ընդունվել է։
Հիմնավորումը լրամշակվել է նախագծին համապատասխան։

	ՀՀ վարչապետի աշխատակազմի իրավաբանական վարչություն
	20.07.2022թ.

	
	N 02/16.4/23722-2022

	     Ներկայացված նախագծի 2-րդ կետով նախատեսվում է թույլատրել ՀՀ տարածքային կառավարման և ենթակառուցվածքների նախարարության ջրային կոմիտեին փոփոխություն կատարել գնման պայմանագրում՝ պայմանագրով նախատեսված որոշ աշխատանքների բնութագրերը փոխարինելով մինչև 95 տոկոսի չափով այլ բնութագրեր ունեցող աշխատանքներով՝ չկիրառելով ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 3-րդ ենթակետի պահանջը: Սակայն առաջարկվող կարգավորումը չի բխում ՀՀ օրենսդրության, այդ թվում՝ «Նորմատիվ իրավական ակտերի մասին» ՀՀ օրենքի պահանջներից, հաշվի առնելով այն հանգամանքը, որ ՀՀ օրենսդրությունում և հիշյալ օրենքում առկա չէ գործող որևէ իրավական նորմի  չկիրառելու հետ կապված կարգավորում: Բացի այդ, առաջարկվող կարգավորումը չի համապատասխանում «Գնումների մասին» ՀՀ օրենքի 25-րդ հոդվածի 1-ին մասի 2-րդ կետի դրույթին, համաձայն որի՝ արգելվում է փոփոխել պայմանագրով նախատեսված ապրանքների, աշխատանքների և ծառայությունների բնութագրերը:
	Չի ընդունվել։
ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 3-րդ ենթակետով սահմանվում է «պայմանագրով նախատեսված ապրանքների, աշխատանքների կամ ծառայությունների փոխարինումն այլ բնութագրեր ունեցող ապրանքներով, աշխատանքներով կամ ծառայություններով» և նույն հավելվածի 3-րդ կետով սահմանվում է «Գնման գործընթացի առանձնահատկություններով պայմանավորված` Հայաստանի Հանրապետության կառավարության որոշումներով կարող են սահմանվել սույն կարգով չնախատեսված նորմեր»:



